
QUE É PARLAMENTO XOVE? 

O proxecto Parlamento Xove fórmano un conxunto de actividades 

que teñen por obxecto fomentar entre os xoves o diálogo como 

ferramenta para argumentar razoadamente as ideas propias. 

Potenciaranse habilidades individuais e en grupo entre as que 

destacan o desenvolvemento da capacidade de selección de 

información, a expresión escrita, a expresión oral, a orixinalidade, a 

argumentación razoada, o traballo en equipo ou a convivencia. Así 

mesmo, fomenta a lectura, a escritura, o emprego das novas 

tecnoloxías con fins informativos e culturais e o respecto polas 

ideas dos demais.  

As ditas actividades teñen como fío común debater acerca dun 

tema formulado pola organización, entre as que se inclúen a 

publicación de artigos en blog e xornais, a realización dun dossier 

de investigación do tema tratado e debates dialécticos. 

 

QUEN PODE PARTICIPAR? 

O alumnado de 4º da ESO e 1º e 2º de bacharelato de calquera 

centro de ensino de Galicia. 

 

EN QUE CONSISTE A ACTIVIDADE? 

Parlamento Xove trátase dunha competición na que os diversos 

equipos inscritos investigarán, escribirán e debaterán acerca dun 

tema. A actividade desenvolverase nunha fase inicial de 

investigación e argumentación de ideas na rede e unha fase final 

de debate dialéctico. 

 

Que accións concretas se levarán a cabo? 

1. Publicación de artigos nun blog e xornais. 
2. Elaboración dun dossier de investigación. 
3. Debates de competición. 

BASES DA COMPETICIÓN 

1.- PRAZAS 

Poderán inscribirse un máximo de 48 equipos; as prazas outorgaranse por orde de 

inscrición. Daráselles praza aos 12 primeiros equipos de cada provincia. Farase unha 

lista de espera cos centros non seleccionados. Cada centro poderá inscribir dous 

equipos, pero o segundo deles será inscrito nunha lista de espera. Sen prexuízo do 

establecido nos parágrafos anteriores, transcorrido un mes desde o inicio do prazo de 

inscrición, poderase acudir ás listas de espera (primeiro a de centros e despois a de 

equipos) ata completar as 48 prazas. 

 

2.- INSCRICIÓN 

Os equipos interesados en participar na I Edición de Parlamento Xove deberán 

comunicar primeiramente a súa intención de inscribirse, por vía telefónica nos 

teléfonos 981 545 822 e 981 541 689 a partires do 1 de febreiro de 2010. Unha vez 

adxudicado ao centro unha ou dúas das 48 prazas, este deberá enviar por correo 

certificado o formulario de inscrición (inclúe a composición do equipo) antes do 15 de 

febreiro á Dirección Xeral de Xuventude e Voluntariado, debidamente cuberta e co 

selo do centro de ensino. O dito formulario poderá descargarse da páxina oficial da 

competición, á que se accedera a través de:  

    www.xuventude.net 

Xunto co formulario de inscrición enviarase a seguinte documentación: 

ω CƻǘƻŎƻǇƛŀ Řŀ ƳŀǘǊƝŎǳƭŀ ƻǳ ŎŜǊǘƛŦƛŎŀŘƻ ŘŜ ƳŀǘǊƛŎǳƭŀŎƛƽƴ Řƻǎ ŀƭǳƳƴƻǎ Ŝ 

alumnas co selo do centro de ensino. 

ω CƻǘƻŎƻǇƛŀ Řƻ 5bL ŘŜ ŎŀŘŀ ƳŜƳōǊƻ Řƻ ŜǉǳƛǇƻΦ 

 

Os documentos citados enviaranse a: 

Consellería de Traballo e Benestar 
Dirección Xeral de Xuventude e Voluntariado 
San Lázaro, s/n ς 3º 
15781 Santiago de Compostela 

3.- TEMAS 

A Dirección Xeral de Xuventude e Voluntariado formulará o tema a modo de pregunta 

que dea lugar a posturas opostas, cada unha das cales será defendida polos equipos. 

Nas dúas actividades da fase inicial cada equipo defenderá ambas as dúas posturas a 

través dos documentos escritos (blog e dossier) mentres que nos debates da final cada 

equipo defenderá unha postura que lle toque por sorteo momentos antes de que 

inicie o debate.  

A concreción do tema farase pública no momento en que inicie o prazo de inscrición. 

 

4.- A COMPETICIÓN: CARACTERÍSTICAS 

4.1. Fases da competición 

A competición terá dúas fases: unha primeira fase clasificatoria e unha fase final de 

eliminatoria directa. 

ω Fase clasificatoria: os equipos elaborarán dous artigos para publicar no blog e 

un dossier de investigación.    

Elaboración de artigos: unha vez proposto o tema pola organización, dous 

alumnos de cada equipo elaborarán dous artigos de opinión (un cada un) con 

posicións opostas: un defenderá a postura A FAVOR e outro defenderá a 

postura EN CONTRA. A puntuación outorgada aos artigos suporá o 30% da nota 

obtida na fase clasificatoria. 

Dossier de investigación: o equipo terá que presentar un dossier de 

investigación no que se expliquen, nun máximo de 10 folios, as argumentacións 

principais e no que se poidan anexar referencias bibliográficas ou electrónicas 

όƭƛōǊƻǎΣ ȄƻǊƴŀƛǎΣ ǿŜōǎΧύ Ŏƻŀǎ ǉǳŜ apoiar a postura a FAVOR e EN CONTRA. A 

puntuación outorgada ao dossier suporá o 70% da nota obtida na fase 

clasificatoria. 

ω Fase final: os 8 equipos mellor clasificados na fase clasificatoria debaterán 

acerca do tema proposto nunha fase final de eliminatoria directa. Faranse varios 

encontros (catro debates en cuartos de final, dous en semifinais e a final) en cada un 

dos cales dous equipos participantes defenderán posturas opostas: un equipo 

defenderá a postura A FAVOR e o outro, a postura EN CONTRA. A postura a adoptar 

por cada equipo decidirase por sorteo minutos antes do comezo do debate. 

4.2. Entrega de documentación 

Os artigos e dossieres entregaranse nos prazos establecidos no apartado 6º das 

presentes bases, baixo as seguintes condicións de formato e lugares de entrega: 

a) Artigos:  

Terán coma extensión máxima un folio cada un con letra tipo Times New Roman sen 

comprimir, tamaño 12 e interliñado 1,5. Cada artigo levará un título propio, estará 

asinado polo seu autor e detallarase o centro ao que pertence. Entregarase en formato 

dixital entre o 16 e o 28 de febreiro no enderezo electrónico que se anunciarán na 

páxina oficial da competición. 

b) Dossier de investigación: 

O dossier constará de dous documentos (que poderán entregarse unidos ou 

separados):  

1. Un documento inicial no que se explicarán as argumentacións principais do 

equipo e que terá unha extensión máxima de 10 folios (5 para a postura A FAVOR e 5 

para a EN CONTRA) a letra tipo Times New Roman sen comprimir, tamaño 12 e 

interliñado 1,5. 

2. Un anexo de tamaño ilimitado e formato libre no que se poderán deixar 

constancia de todas aquelas referencias bibliográficas ou electrónicas (libros, xornais, 

ǿŜōǎΧύ ǉǳŜ ǎŜ ŎƻƴǎƛŘŜǊŜƴ ƻǇƻǊǘǳƴŀǎ Ŝ ǉǳŜ apoien as posicións explicadas no 

documento inicial. 

A portada do dossier levará, como mínimo, o nome do centro e os membros do 

equipo. Enviarase en formato impreso entre o 1 e o 15 de marzo ao enderezo xa citado 

na base 2ª. 

 

5.- COMPOSICIÓN DE EQUIPOS 

Para poder participar é preciso inscribirse por equipos formados por 6 alumnos de 4º 

da ESO, 1º ou 2º de bacharelato máis un profesor/a responsable que será o 

coordinador/a do equipo. Na fase inicial, todo o equipo poderá participar en todas as 

actividades propostas, aínda que dúas persoas serán nomeadas especificamente para a 

redacción do artigo; no debate os 6 membros estarán presentes, dos cales dous 

actuarán como oradores, dous como asesores en investigación e os redactores dos 

artigos cumprirán as mesmas funcións que estes últimos tal e como se detallará no 

regulamento. A maiores, o/a profesor/a actuará como coordinador/a. 

Estas funcións poderán variar dun debate a outro. É requisito indispensable que os 

equipos sexan mixtos, contando con representación de ambos os sexos. Na 

composición dos equipos garantirase a paridade, de xeito que a diferenza entre ambos 

os sexos non sexa superior a un. 

 

6.- CALENDARIO 

A Dirección Xeral de Xuventude e Voluntariado establece as seguintes datas de 

celebración: 

 

Calendario 

Do 1 ao 15 de febreiro de 2010: inscrición en Parlamento Xove  

Do 16 ao 28 de febreiro 2010: entrega do artigo. 

Do 1 ao 15 de marzo: entrega do dossier. 

26 de marzo: anuncio dos 8 equipos que pasan á fase de debates. 

24 de abril: Fase Final: debates. 

 

 

O feito de estipular estas datas de entrega oficiais por motivos organizativos, non 

exime de que os equipos poidan empezar a preparar cada unha das actividades a partir 

do momento en que teñan confirmada a súa inscrición na competición. 

 

7. LINGUA. 

O idioma durante os debates será o galego.  

 

8.- PREMIOS. 

1º) O equipo gañador do Parlamento Xove premiarase cunha viaxe para todo os 

membros do equipo que anunciará a organización na xornada final; cada un dos seis 

membros recibirá, ademais, un Notebook 

2ª) O equipo finalista: un Notebook a cada un dos seis membros do equipo. 

3º) O equipo cuxo dossier de investigación fore o mellor valorado: unha videoconsola a 

cada un dos seis finalistas. 

4º) Premio ao mellor artigo: o autor do artigo recibirá un Notebook e os cinco 

compañeiros restantes un disco duro portátil. 

 

9.- NORMAS XERAIS. 

Todos os equipos deberán cumprir co establecido no regulamento do Parlamento 

Xove, que se poderá consultar e descargar na páxina web da competición. 

